
· Ek wil asb inteken op Verskil
· Kanselleer asb my intekening op Verskil




12 Februarie 2010



Inhoudsopgawe
[Kliek op die onderstaande skakels]
· Terugbetaling aan ringe...

· Wêreldbiddag vir Vroue = 80 jaar oud 
· Biddag vir Opvoeding en Onderwys - 14 Februarie
· Tshwane Christian Leaders Prayer meeting - 3 Maart
· Stabilis : Gemeentes se bedieningsvennoot
· Konferensies, werkwinkels, ens

*  Trauma counselling and care for the caregiver : HospiVisi - 15-17 Februarie


*  Christ for Moot vir Christus - 20 Februarie


*  Liturgiese werkwinkel - 22 Februarie


*  Omhels jou aftrede - 'n nuwe begin - 6 Maart


*  Pastorale beradingskursusse deur prof Wentzel Coetzer (Potchefstroom) - 6 Maart en 17 April

*  Wil jy Christelike literatuur leer skryf? -- 8-12 Maart

*  VBO-kursus: Groei oor grense deur 'n luisterkultuur te ontwikkel - 23-25 Maart

*  "Missionary by its very nature" deur prof Roger Schroeder - 24 Maart 2010
· Kollega- en gemeentenuus
· Ander nuus
· Verjaarsdae
· Ten slotte
 Biddag vir Opvoeding en Onderwys - Sondag 14 Februarie 
(Dr) Gustav Claassen, die NG Kerk se segspersoon oor onderwysaan​ge​leenthede, gee in die aangehegte voorlegging, voorstelle oor hoe die biddag ingerig kan word en noem ook sake waarvoor spesifiek voorbidding gedoen kan.

Terug na Inhoud

 Terugbetaling aan ringe...
*  In die Noordelike Sinode dra gemeentes ’n sinodale heffing by op grond van ’n ooreengekome persentasie van hulle inkomste.  Hierdie persentasie word jaarliks onderhandel voordat die sinodale begroting gefinaliseer word.  As ’n gemeente finansieel swakker presteer as wat hy ten tye van die onderhandelings verwag het, betaal hy minder oor.  As hy beter vaar, betaal hy meer oor.

*  Gemeentes het in die boekjaar 2008/09 finansieel beter gevaar as wat verwag is.  Dit het in werklikheid so goed gegaan dat die SDR (Sinodale Diensraad) besluit het om ’n bedrag van net meer as R1-miljoen terug te betaal.  Die SDR het besluit om die bedrag gelykop tussen die ringe te verdeel.  Die gevolg is dat elke ring die afgelope week sowat R64 000 ontvang het.

*  Die SDR het dit aan ringe oorgelaat om self oor die aanwending te besluit maar het ’n dringende beroep gedoen dat die geld gebruik word met ’n missinionêre oogmerk.  Ringe is gevra om aan die sinodekantoor terugvoer te gee.  In volgende uitgwaes van Verskil sal hieroor gerapporteer word.
Terug na Inhoud
 Die Wêreldbiddag vir Vroue word
 80 jaar oud!!!
Die Wêreldbiddag vir Vroue is ŉ wêreldwye gebedsnetwerk van Christenvroue uit verskillende  kerke. 
· Lees meer oor die ontstaan van die netwerk en ander interessante nuus in die aangehegte  inligting.

· Hierdie jaar se tema is: Alles wat asem het, loof loof die Heer!” en is deur die vroue van Kameroen opgestel.
· Programme sowel as CD's, met die musiek en inligting van Kameroen asook 'n Powerpoint-aanbieding – Op CD en DvD met ‘n kort geskiedenis van die Wêreldbiddag.

Kontakbesonderhede:

Telefoon:  011 975 4598   (082 8102 388) 

Faks:  011 975 2537

e-pos:  wwdp@telkomsa.net 

Webtuiste:  www.wwdp.co.za
     Terug na Inhoud

 Tshwane Christian Leaders Prayer Meeting
Christian Leaders of Tshwane, we invite you to gather with other Christian Leaders of our city for a time of prayer on the 3rd of March 2010 between 09h00 – 12h00.  The City Hall, cnr Visagie and Paul Kruger Streets has been secured as the venue for this year’s Tshwane Christian Leaders Prayer Gathering.  We hope that you will be able to be present at the this event. 
 
For more information please see the attached flyer or contact Doxa Deo East Campus at 012 991 3883.
 
God bless you
 
Transforming Tshwane

Terug na Inhoud
 STABILIS 
Stabilis Behandelingsentrum vir substansafhank​likheid ontvang daagliks navrae van bekommerde ouers, skoolhoofde en geneeskundiges. Persone begin hulle kommer verwoord oor die toename van dwelmmisbruik onder die jeug. Daar bestaan 'n behoefte aan inligting en Stabilis reik die hand uit om gemeentes of jeugaksie by te staan in die verband.

*  Skakel Stabilis om die verskillende moontlikhede vir praatjies of werkswinkels te bespreek.

*  Vir verdere navrae skakel Jacques Botes by (012) 333 7702 of pro@stabilistc.co.za
Terug na Inhoud
 Konferensies, werkwinkels, kampe ens.

Trauma counselling and care for the caregiver :  André de la Porte van HospiVisi gee kennis van 'n trauma opleidingsessie wat gedurende 15-17 Februarie in HospiVisis se opleidingslokaal by die Tshwane Distrikshospitaal aangebied word.  Inligting word aangeheg.

Belangstellendes kan hom kontak by andred@hospivision.org.za / tel 012-3299492 / www.hospivision.org.za

Terug na Inhoud
************************************************
Christ for Moot vir Christus (CMC)Die Sentrum vir Kontekstuele Bediening (SKB) van die Teologiese Fakulteit van die Universiteit van Pretoria, wil deur ‘n eendagseminaar op 20 Februarie by NG Rietfontein Noord aan alle rolspelers betrokke by berading en welsyn in die Moot, ’n geleentheid gee om saam te gesels oor die ontwikkeling van beradingsentrums in die gemeenskap.  

*  Volledig inligting is aangeheg.
Terug na Inhoud
************************************************
[image: image5.jpg]



Liturgiese werkwinkel:  Erediensontwerpers en ander belangstellendes word uitgenooi na 'n werkwinkel waar dr Auke Compaan [NG Skuilkrans] en ds Jaco Kruger [Geref Gemeente Wapadrant] die gesprek gaan inlei oor Liturgie.
· Dit vind plaas op 22 Februarie vanaf 09:00-12:00 by NG Riviera
· Navrae:  ds Dieter de Bruin, sel 083 375 3457.
Terug na Inhoud
************************************************

Omhels jou aftrede - 'n nuwe begin:  RSG het in die afgelope tyd begin met 'n reeks, genaamd 'KOPSKUIF' wat elke Woensdag-aand tussen nege en tien uitgesaai word.  Dit handel oor oor die tema dat die bo 50's van ons land se 'rykste' koppe en kundigheid bevat.

*  Annie Coetzee bied in samewerking met Kamcare ‘n  Eendag Konferensie aan met dieselfde tema: “Omhels jou aftrede - ‘n nuwe begin”.  Sy basseer die inhoud van haar werk op wetenskaplike, sielkundige en mediese beginsels en elke deelnemer kry in die vorm van ‘n handleiding kry wat hulle as ‘n handboek kan gebruik na die Konferensie.
*  Die konferensie vind by die NG Kerk Kameeldrif op Saterdag 6 Maart plaas vanaf 08:30 – 16:00.  Besoek die webblad by www.kamcare.org/upcoming_events vir die inskrywingsvorm.
***   Wil jy nie asb die inligting beskikbaar maak vir al jou vriende bo 50 nie?  *** 
Terug na Inhoud
************************************************
Pastorale beradingskursusse aangebied deur prof Wentzel Coetzer (Potchefstroom):

· 6 Maart 2010 - Die Vaderhart van God

· 17 April 2010 - Hoogtepunte uit lesings tydens die Internasionale konferensie van die American Association of Christian Counselors gedurende Sept 09 in Nashville, VSA.
· Volledige inligting word aangeheg
Terug na Inhoud
************************************************
Wil jy Christelike literatuur leer skryf?  -  Die ATKV-Skryfskool van die Noordwes-Universiteit bied in die week van 8-12 Maart 'n kursus aan as een van die bene van die jaarlikse Herfsskool vir skrywers. *  Die aanbieder is die bekende Johann Symington.  *  Om in te skryf: stuur 'n enkele dagstukkie (nie gedigte nie) voor of op die sluitingsdatum op 20 Februarie aan:   Die Direkteur, ATKV-Skryfskool, Noordwes-Universiteit, Privaatsak X6001, POTCHEFSTROOM, 2520

*  Die koste vir die vyf dae is R2 500, wat deelverblyf in selfsorgeenhede en etes (behalwe ontbyt) insluit.

*  Navrae:  Kobie van Aswegen, tel 018 299 1783 / faks 018 299 1784 / kobie.vanaswegen@nwu.ac.za
Terug na Inhoud
************************************************

VBO- Kursus:  Groei oor grense deur 'n luisterkultuur te ontwikkel
Jampie Nel skryf soos volg:  Kollegas, julle word uitgenooi om die volgende VBO-kursus by te woon by Achterberg. 23-25 Maart 2010 – aangebied deur dr Frederick Marais vir Hoëveld-; Oostelike-; Noordelike; en wes-Transvaal-sinodes. Jy kan self inskryf, maar ek sou baie graag daarvan wou hoor as jy dit gaan bywoon. Ek beveel dit baie sterk aan – dis werklik ’n kursus wat leiers help om die gemeente as sisteem beter te kan verstaan.  

· Belangrike inligting word hierby aangeheg.
Terug na Inhoud
************************************************
Dagkonferensie op 24 Maart 2010 met prof Schroeder - Roger Schroeder, bekende missioloog, professor in interkulturele bediening en medeskrywer van die invloedryke "Constants in Context" besoek Suid-Afrika.
*  Die Departement Godsdiens- en Sendingwetenskap van die Univ van Pretoria, in samewerking met Communitas van Stellenbosch, bied 'n dagkonferensie op 24 Maart 2010 met prof Schroeder aan.

*  Hy sal in die besonder aandag gee aan die boek Handelinge en die tema "Missionary by its very nature".  Prof Nico Botha en dr Marius Nel tree ook op.

Plek:  NG Doornpoort, Boababstraat 841, Doornpoort, Pretoria - sien www.ngdoornpoort.co.za.

Koste:  R100.00

Navrae:  Daleen Kotze, tel 012-420 2348 (kantoor ure) / daleen.kotze@up.ac.za of prof Nelus Niemandt nelus.niemand@up.ac.za
************************************************
Terug na Inhoud
 Ander nuus
NG Gemeente Queenstown beskik oor 'n vakature vir 'n Jeugleraar.  Queenstown is 'n groot plattelandse gemeente in die Oos-Kaap met 'n aktiewe boeregemeenskap. Die gemeente het nagenoeg 962 belydende lidmate en 268 dooplidmate. Die gemeente strewe daarna om 'n vernuwende, geloofwaardige en beginselvaste geloofsgemeenskap te wees. 

*  Aansoekvorms vir die pos is by die kerkkantoor beskikbaar 

*  Sluitingsdatum vir aansoeke  : Vrydag  12 Maart 2010 om 12h00

*  Navrae:  

Leraars : 

Riaan Vlok 082 877 7212

Christo Longland 082 539 1303

Diensverhoudinge : Sampie van Heerden 082 440 4038

Saakgelastigde  : Joey Bester 083 940 2182

Kerkkantoor Tel no : 045 838 1891

Posadres : Robinsonweg 38, Queenstown 5319

E-pos : kantoorngk@telkomsa.net
Faks no : 045 838 3128

Terug na Inhoud

 Kollega- en gemeente-nuus

Koedoesrand brand:  Ons het die slegte nuus ontvang van die brand by die Koedoesrand-gemeente.  Hiermee die berig wat in die Beeld verskyn het.  
· Kom ons bid vir die gemeente maar ook vir die gemeenskap wat hierdeur geraak is.  
[Berig in Beeld 08/02/2010] - ’n Elektriese fout het waarskynlik daartoe gelei dat die NG gemeente Koedoesrand se kerkgebou op Swartwater in Limpopo, Sondagoggend afgebrand het.

Ds. Wimpie Jordt het gesê hulle het om 06:55 gister agtergekom die kerk brand.  Rook het by die kerk se dak uitgeborrel en teen halfagt was alles verby.  Die dak en alles in die kerkgebou is vernietig. Dit sal gesloop moet word, het Jordt gesê.

Volgens Jordt word die syfer van R7 miljoen se skade genoem, maar hy kon dié syfer nie bevestig nie.  Die gebou is verseker.

Jordt het gesê die gemeenskap aan die Botswana-grens is ’n hegte een wat droogtes en swaarkry ken.  Hulle glo Christus hou sy kerk in stand.

Met die puin wat nog agter hulle smeul, het die gemeente in die ou kerkgeboutjie wat as saal gebruik word, nagmaal gevier, het Jordt vertel.

Jordt het gesê daar was nietemin baie emosie want die gemeenskap het baie sentiment aan die gebou gehad.  Dis in 1962 kontant opgerig en die laaste lid van die boukommissie wat nog geleef het, oom Koos (Straat) Coetzee, is verlede week uit die einste gebou begrawe.

Die hele gemeenskap, van watter kerkverband ook al, het die NG gemeente Sondag ondersteun nadat hul gebou afgebrand het.

Oor dié steun wat hulle gekry het, het Jordt gister gesê: “Ons harte is vol daarvan.” 





Terug na Inhoud

 Verjaarsdagwense
Hartlike verjaardagwense aan die volgende persone:

* Niekie Lamprecht (Pretoria-Oos) - 16/02  * Attie Nel (Waverley) - 17/02  * Jacques Erasmus (Hulp en Hoop) - 18/02  * John Vosloo (Marikana) - 19/02  * Bernard Rademeyer (Pietpotgietersrus) - 20/02  *Gustav Claassen (Monumentpark) - 20/02  * Peet Crous (Lynnwood) - 20/02
************************************************

* Nalize Boshoff (Hartbeesspruit-Queenswood) - 16/02  *  Esmarie van Zyl (Rietfontein-Noord) - 16/02  * Juckie de Vos (Wonderboompoort) - 17/02  * Nicolene Venter (Potgietersrus-Oos) - 18/02  * Hanneke Claassen (Monumentpark) - 21/02
Terug na Inhoud
 Ten slotte
Valentynsdag gee aan baie mense idees ...  maar pasop!  Dit kan gevaarik wees vir vir dames [Prince] en vir mans [Widow].....[kliek hier]
Terug na Inhoud


 Bylaes 
Die Wêreldbiddag vir Vroue word 80 jaar oud!!!
Die Wêreldbiddag vir Vroue is ŉ wêreldwye gebedsnetwerk van Christenvroue uit verskillende  kerke. 

Die oorsprong van die wêreldbiddag dateer uit die 19e eeu. In 1887 het die vroue van die Presbiteriaanse kerk in Amerika ‘n nasionale dag vir gebed uitgeroep. Die vroue van die Metodiste kerk het gevolg met ‘n week van gebed. Die Baptiste het in 1891   met ‘n dag  van gebed vir buitelandse sendelinge begin. Die Anglikane in Kanada het kort hierna ook met ‘n dag van gebed begin. Vandaar die ekumeniese karakter van die beweging.

In Maart 1930 is die eerste twee dienste in Suid Afrika, in Kaapstad en Johannesburg gehou. Die wêreldbiddag vir Vroue in Suid Afrika is dus vanjaar 80 jaar oud !! 

Die wêreldbiddag word in 170 lande en al 7 kontinente gevier. Vroue vorm die eerste Vrydag van Maart ‘n gebedsketting dwarsdeur die wêreld, soos die son in elke land opkom, vir ongeveer 24 uur. Die wêreldbiddag strek oor alle grense en kulture heen en sluit alle christenvroue in. Lande affillieer by ‘n internasionale liggaam wat die programme koördineer.

 Die biddag word in al 9 provinsies gevier en sluit ook Lesotho, Botswana en Namibië in. 

 Dit bied aan vroue wêreldwyd die geleentheid om:

· hul geloof in Jesus Christus opnuut te beleef,

· om versterk te word deur die geloofservaringe van Christene van ander lande en kulture,

· ander se laste te help dra deur saam met hulle en vir hulle te bid.

Die program word elke jaar deur ‘n ander land opgestel. In Suid Afrika verwerk vroue uit  18 kerke die program. Die program kom dus eintlik tot sy volle reg by ekumeniese (verskillende kerke saam) byeenkomste.

In Suid Afrika word 110 000 program​me in 10 tale gedruk, wat tydens meer as 1 200 byeenkomste landwyd gebruik word. Tweetalige programme in Afrikaans en Engels is ook beskikbaar. Daar is ook programme vir kinders vir geleenthede by skole.Gemeentes kan gerus met skole skakel en byeenkomste daar reël.

Gemeentes word versoek om asb kollektes wat tydens die onderskeie byeenkomste  opgeneem word, na die kantoor van die Wêreldbiddag vir Vroue in Kemptonpark gestuur. Die grootste bydrae gaan vir die Bybelgenootskap in SA maar daar word ook donasies aan ander verdienstelike sake gegee. Versoeke vir donasies kan met ‘n motivering aan die kantoor gerig word. Die wêreldbiddag moet ook affilliasiegeld betaal om deel van die internasionale  netwerk te bly.

Hierdie jaar se tema is: Alles wat asem het, loof loof die Heer !” en is deur die vroue van Kameroen opgestel.

 Programme sowel as onderstaande items kan bestel word: 

· CD, met die musiek en inligting van Kameroen 

· Powerpoint-aanbieding – OP CD en DvD met ‘n kort geskiedenis van die Wêreldbiddag.

Kontakbesonderhede:

Kantooradres: Bybelhuis, Sentraallaan 18, Kemptonpark

Telefoon:  011 975 4598   (082 8102 388) 

Faks:  011 975 2537

e-pos:  wwdp@telkomsa.net
Webtuiste:  www.wwdp.co.za
Terug na Inhoud


 Onderwys: ’n verhaal van 

hoop en wanhoop
Na al die reaksie in die media op verlede jaar se matriekuitslae  sou sommige sekerlik die “hoop” gedeelte in die opskrif betwyfel. Dit is egter ’n feit dat daar baie is om voor dankbaar te wees maar ook rede om te wanhoop. 

Kom ons begin by die rede tot hoop: Die Afrikaanse sektor bedien ongeveer 700,000 leerders binne 'n stelsel van meer as 12 miljoen leerders.   Die suksesverhouding van Afrikaanse skole, wat grotendeels die skole van ons lid​mate verteenwoordig, is meer as 90% - wat getuig van uitstekende onderwys op primêre en sekondêre vlak. As Umalusi (die liggaam wat die standaard van onderwys monitor) se versekering dat die standaard van die eksamen teen internasionale standaarde getoets is, in ag geneem word, beteken dit dat ’n gemiddelde slaagpersentasie van 96.14% hierdie skole op die vlak van internasionale beste praktyk en standaard plaas.  Dit is ’n wonderlike pres​ta​sie waaroor daar baie dankbaarheid is. 

Hierdie prestasie is te danke aan  etiese waardes en leierskap van skoolhoofde; die toewyding, geesdrif en energie van personeel, die harde werk van leerders en ondersteuning van ouers. In baie gevalle is hierdie resultate behaal ten spyte van provinsiale onderwysdepartemente se versuim om leermateriaal te verskaf of betyds te verskaf, die versuim om  personeel aan te stel, die versuim om oordragbetalings betyds aan skole te doen en dikwels selfs ook ontwrigting van skole deur amptenare. Dit bewys die belangrike punt dat dit nie die stelsel is nie, maar die mense in die stelsel wat vir mislukking of sukses verantwoordelik is. 

Gehalte onderwys is steeds moontlik ongeag wat ook al die omstandighede. Toegewyde skoolhoofde, onder​wysers, leerders en ouers  maak dit moontlik. Hulle is van ons lidmate wat hulle plek in die samelewing volstaan en die onderwyssituasie hoop gee. Hulle is die mense in die stelsel wat die kritiese verskil maak.  

Die uitdaging aan hierdie hoop is die wanhoop wat ’n pynlike realiteit is. Wanneer na die groter prentjie gekyk word, stem dit tot kommer. Die sukses van leerders wat uiteindelik Gr 12 verwerf is ongeveer 23% teenoor die aanvanklike inskrywings in Gr 1 (1997 was dit 1.44 miljoen) en aan die einde van 2009 het slegs 334,000 geslaag.  Dit is 'n tendens wat die afgelope 10 jaar voortduur, en daar kan met reg gekonstateer word dat dit groot onstabiliteit op sosio-politieke vlak kan veroorsaak. ’n Positiewe ekonomiese groeikoers vir die land kom in gedrang met al die negatiewe uitkomste wat daarmee gepaard gaan.

As gelowiges kan ons nie agteroor sit en ons verbly in ’n situasie dat dit net met “ons” skole goed gaan nie. Dit kan nooit gaan om ’n “ons” en “hulle” nie. Ons land se leerders is hier ter sprake, dit gaan oor die toekoms van ons land. Ons het hier almal ’n groot rol te speel. Ons almal word geroep tot verantwoordelikheid. 

As ons die volle potensiaal van hierdie land wil ontsluit en wil oorleef in ’n toenemend geglobaliseerde wêreld, sal ons ’n manier moet vind om ons verhaal van sukses en hoop na soveel moontlik skole te laat oorvloei. Die kerk, deur sy lidmate, sal kreatief moet gaan dink waar ’n verskil gemaak kan word. 

Verhale van hoop word alreeds oral  gehoor: Afgetrede onderwysers wat Wiskunde aanbied vir ’n klompie Graad 12’s in die kerk se konsistorie. ’n Chemiese ingenieur wat by PEN vir kinders die wêreld van die wetenskap ontsluit. ’n Opvoedkundige sielkundige wat van haar tyd gee om vir kinders in ’n plakkerskamp studiemetodes te leer. Oor die land is daar baie konsistories, baie oud onderwysers, baie kundiges wat ’n verskil kan maak. Die kerk kan ’n groot verskil maak. Ons het soveel bronne: fasiliteite, kundigheid, ervaring en passie! Ons het die potensiaal om deur hoop te bring, die wanhoop dramaties duim-vir-duim terug te stoot. Kom ons maak soos die Nike advertensie sê: Just do it. Kom ons vertel oor ’n maand of twee ons eie gemeente se verhale van hoop waar ons ’n verskil gemaak het. Dit is ons uitdaging om nie net tydens die Biddag vir onderwys ernstig te bid nie, maar ook iets aan die krisis te doen.

Praktiese wenke vir die inrigting van die geleentheid:

• Nooi plaaslike onderwysers, skoolhoofde na die spesifieke erediens. Doen spesifiek vir hulle voorbidding tydens die liturgie. Sing hulle ’n seënbede toe. Laat kinders, dit hoef nie iets groots te wees, as blyke van erkenning ’n geskenkie/boekmerkie aan hulle oorhandig.

• Nooi die skoolkoor om tydens die erediens op te tree, en doen spesifiek voorbidding vir die onderwys, die plaaslike skole en die onderwysers daaraan verbonde.  

• Besoek die plaaslike skole, nooi ander leraars saam, neem iets wat tydens pouse saam in die personeelkamer geniet kan word, saam. Gee die leraars geleentheid om vir die personeel voorbidding te doen.

• Bied hulp en ondersteuning aan, vra waar daar behoeftes is waar die kerk mee kan ondersteun. Dit kan ’n verskeidenheid wees: fasiliteite, mannekrag, kundigheid, hulp met kinders in die na-skool (bv. hulp met huiswerk ens), voedselprojek vir minderbevoorregte kinders, ekstra klasse in Wiskunde, Wetenskap ens..

Sake waarvoor voorbidding gedoen kan word:

· Die ministers van Onderwys, plaaslike onderwys-strukture.

· In die lig van die feit dat daar ’n groot te kort aan onderwysers in die algemeen is, ongeveer 25,000 Afrikaanse onderwysers is en hulle gemiddelde ouderdom 47 jaar is, is dit van die grootste belang dat die werwingspogings om geskikte onderwysstudente te identifiseer en te werf suksesvol sal wees. 

· Dankbaarheid vir uitstekende skoolhoofde en onderwysers, dosente, ouers en leerders.

· Plaaslike skole, skoolhoofde, beheerrade, onderwysers, ouers en leerders.

· Die rol wat organisasies soos SAOU en Fedsas speel om gehalte onderrig te verseker. 

· Dat skole voortgeset oor die reg en bevoegdheid sal beskik om steeds onderwysers van hulle keuse aan te stel, asook om die taalbeleid en die godsdiensbeleid van skole te bepaal. 

· ’n Fokus vir eie betrokkenheid.  

Gustav Claassen [NGK Segspersoon rakende onderwysaangeleenthede]
Terug na Inhoud


Christ for Moot vir Christus : Beradingsondersteuning vir 

plaaslike gemeentes in die Moot by NGK Rietfontein-Noord
Die Sentrum vir Kontekstuele Bediening (SKB) van die Teologiese Fakulteit van die Universiteit van Pretoria, wil deur ‘n eendagseminaar op 20 Februarie by NG Rietfontein Noord aan alle rolspelers betrokke by berading en welsyn in die Moot, ’n geleentheid gee om saam te gesels oor die ontwikkeling van beradingsentrums in die gemeen​skap. 
Tydens die seminaar sal dr Leon Klein, die Nasionale Direkteur van die National Counselling Centre Development Ministry (NCCDM) met geestelike leiers en ander belangstellendes gesels oor die ontwikkeling van ’n berading​sentrum deur die plaaslike gemeente. 

Koste:  slegs R60.00
Kontak: Roelf (083 400 1517)
Program 
7h30 – 8h00: Registration

8h00 – 8h10: Welcome&Devotions

8h10 – 9h00: Session 1

·  Vision for your Counselling Ministry

·  Identify&Respond to a NEED

9h00 – 10h00: Session 2

·  Identify&appoint a Ministry Champion

·  How to develop a Core Ministry Team

·  The significance of Ministry Partners

10h00 – 10h45: Brunch

10h45 – 11h45: Session 3

·  How to design a clear Ministry Strategy

·  How to design a Counselling Ministry “BusinessPlan”

11h45 – 12h45 Session 4

·  Reflection&Consolidation of sessions1-3

12h45 – 13h00: Short Break

13h00 – 14h00: Session 5

·  Run your Counselling Ministry withefficiency

·  National (NCCDM) Support

·  Frequently asked questions&concerns

·  Consolidation&Closure
1. Klik hier vir brosjure/registrasievorm/program - Click here for brochure/programme/registration form (Word 170KB)
2. Click here for poster - Klik hier vir biljet: Centres of Healing Seminar (Word 230KB)

Trauma counselling and care for the caregiver

Purpose

To train carers (professional and lay) in trauma support, containment, defusing and debriefing, as well as to provide counselling in situations of post traumatic stress disorder.

Date: 15-17 February 2010

Venues:  HospiVision Training Centre in Tshwane District Hospital.

Content

Understanding the nature and impact of trauma

· Weaving stories of trauma.

· Understanding the impact of crisis and trauma on the individual and family.

Trauma counselling

· Describe and implement trauma counselling.

· Defusing and debriefing.

· Post-Traumatic stress disorder.

· Finding meaning in trauma.

Care for the caregiver

· Styles of care giving.
· Understanding and identifying burnout.
· Self-care.

· Keep the fire burning:  a programme for caregiver restoration.

Cost:
R600

Registration: For more information and registration contact the HospiVision Head Office at 012 329 9492

You can also register online by clicking on the following link:  http://www.hospivision.org.za/cgi-bin/giga.cgi?cmd=cause_dir_membership&id=419&cause_id=1245
All courses are presented in association with the CB Powell Bible Centre and are accredited by UNISA.

VBO- KURSUS:  GROEI OOR GRENSE DEUR ‘N LUISTERKULTUUR TE ONTWIKKEL
Tema en doel:  

Die kursus is gemik op 

· die ontwikkeling van kapasiteite om oor grense te luister. 

· Om ‘n Luisterkultuur in die gemeente te vestig vir oorgrens verhoudings 

Gemeentes is dikwels “begrens” deur grense wat ons af-grens van die mense na wie die Here ons stuur. Emosionele, kulturele, ekonomiese, kerklike, generasie, geografiese en geloofs-grense maak dit dikwels vir ons moeilik om met mense buite die gemeente verhoudings te bou. Baie gemeentes wil graag hulle vermoë om kontak te maak met groepe en mense wat tans nie deel is van die gemeente nie uitbou, maar programme en pogings om sulke mense te betrek sonder sukses omdat daar nie goed genoeg geluister word nie. Met die bou van luisterkapsiteite en ‘n luisterkultuur sal gemeentes beter in staat wees om oor hulle grense te kan groei.

Inhoud:

Die Seisoen van Luister se produkte-reeks is pas aangevul  met die publikasie van die kursus Vrou by die Put-stap saam met Jesus oor grense (Deelnemersgids en leiershandleiding). Dit is ‘n ses weke groepsproses waarin mense begelei word om  oor grense te groei. In hierdie kursus sal gemeenteleiers in staat stel om die Vrou by die Put proses in die gemeente te implementeer en terselfdertyd ‘n luisterkultuur te ontwikkel. 

Daar sal aan die volgende aandag gegee word

· In-oefening van die Vrou by die Put- stap saam met Jesus oor grense- proses 

· Ontwikkeling van ‘n Luisterkultuur in die gemeente 

· Die bou van luisterkapasiteit in die gemeente 

· Luisterplan vir die gemeente

· Uitrolplan vir Groei oor Grense in 2010

____________________________________________________________________________
INLIGTINGSVORM

VBO- KURSUS:  GROEI OOR GRENSE DEUR ‘N LUISTERKULTUUR TE ONTWIKKEL

DATUM: 23- 25 MAART 2010

SESSIES: 
Di 23 Mrt 
11:00 – 13:00 Inleiding

                                  

13:00 
Middagete




   
14:30 – 17:30 Sessie 1





18:00 
Aandete





19:00 – 21:00 Sessie 2



Wo 24 Mrt
07:30 
Ontbyt





09:00 – 13:00 Sessie 3





13:00 
Middagete





14:30 – 17:30 Sessie 4





18:00 
Aandete





19:00 – 21:00 Sessie 5



Do 25 Mrt
07:30 
Ontbyt





09:00 – 13:00 Sessie 6





13:00 
Middagete





14:00 – 15:00 Samevatting

WAT U MOET SAAMBRING ASB: 

· “Vrou by die Put” deelnemers- en begeleiersgids. Bestel dit vroegtydig by Bybel Media.  Eerste oplaag is reeds uitverkoop.  Tweede oplaag behoort beskikbaar te wees vanaf 15 Feb.

WAT BESKIKBAAR IS:

· Eetgerei en ‘n snoepie

WAT DR FREDERICK MARAIS SAAMBRING:  Luisterkultuur – Kursushandleiding vir elke kursusganger.

WAT ONS VAN U VRA:  Om die kursus in sy geheel by te woon ter wille van die sinvolle toepassing daarvan binne die gemeentes.

VBO- PUNTE VIR LERAARS:  Met hierdie kursus kan 20 VBO- punte verdien word asook ’n verdere 10 VBO- punte indien u ’n kort verslaggie (halwe bladsy) skryf oor hoe die materiaal in u gemeente geïmplimenteer is.  Hierdie inligting is voorlopig en sal later bevestig kan word.

NAVRAE:  Vir verdere navrae, skakel my gerus by 082 806 6115 of e- pos ejmbergh@lantic.net
SLUITINGSDATUM:  So gou as moontlik, nie later as 1 Maart 2010.
____________________________________________________________________________

INSKRYWINGSVORM

VBO- KURSUS:  GROEI OOR GRENSE DEUR ‘N LUISTERKULTUUR TE ONTWIKKEL

DATUM:  23- 25 MAART 2010

Van

-----------------------------------------------------------------------------------------------







Voorletters
-----------------------------------------------------------------------------------------------

Noemnaam
-----------------------------------------------------------------------------------------------

ID nommer
-----------------------------------------------------------------------------------------------

Gemeente
-----------------------------------------------------------------------------------------------

Sinode

-----------------------------------------------------------------------------------------------

Selfoonnr
-----------------------------------------------------------------------------------------------

E-pos

-----------------------------------------------------------------------------------------------

Posadres
-----------------------------------------------------------------------------------------------

Verskillende opsies: Merk keuse in blokkie

Opsie 1:
Dagbesoeker: Dagfooi = R34 per dag x 3 dae = R102





Etes = R376





Totaal = R478
Opsie 2:
Suites:
R211 p/p wat deel x 2 nagte (beddegoed 




ingesluit) =   R422




Etes = R376




Totaal = R798
Opsie 3:
Suites:
R285 p/p enkel x 2 nagte (beddegoed ingesluit) 





= R570





Etes = R376





Totaal = R946

Opsie 4:
Slaapsaal:
R91 p/p x 2 nagte (linne ingesluit) = R182





Etes = R376





Totaal = R558

Belangrike prosedure

Faks inskrywingsvorm en betalingstrokie na 017 647 5020.

Besonderhede vir betaling:  Naam van rekening: NGK Sinode Suid- Transvaal, Bank: ABSA, Takkode: 632005, Rek nr: 4050306630

As verwysing gebruik u voorletters en van gevolg deur luister.

Pastorale beradingskursus aangebied deur Prof Wentzel Coetzer

Die Vaderhart van God 

Potchefstroom: 6 Maart 2010
In hierdie kursus word daar gefokus op die gevolge van jeugjare wat deurgebring is binne ‘n disfunksionele milieu. Die verhaal van ‘n spesifieke persoon, Jack Frost, word as voorbeeld gebruik – hoedat hy by wyse van ontvlugting vanaf al die oorweldigende emosionele pyn later in pornografie, drank en dwelms vasgevang geraak het. Na ‘n radikale bekeringservaring kry hy oorwinning oor hierdie verslawings maar worstel steeds met die emosionele skade van die verlede. Nadat hy aanvanklik verdere ontvlugting soek in ekstreme godsdienstige praktyke vind hy uiteindelik emosionele en geestelike genesing asook ‘n gebalanseerde spiritualiteit – hy beskryf hierdie keerpunt ervaring as sy ontdekking van die ware Vaderhart van God. Ten tye van sy afsterwe as gevolg van kanker in 2007 was hy ‘n internasionale spreker met betrekking tot die tema van emosionele genesing en het hy ook twee boeke rondom hierdie tema gepubliseer. Vanuit Jack se verhaal gaan ons ‘n aantal praktiese riglyne identifiseer met betrekking tot die pastorale begeleiding van persone wat dieselfde pad as Jack geloop het. 

____________________________________________________________________

Hoogtepunte uit lesings tydens die Internasionale konferensie van die American Association of Christian Counselors gedurende Sept 09 in Nashville, VSA

Potchefstroom: 17 April 2010
In hierdie kursus word daar opsommenderwys gefokus op belangrike aspekte vir die pastoraat vanuit ‘n aantal lesings wat gelewer is tydens die bovermelde konferensie – dit sluit in die volgende: 

· Dr Karl Benzio (psigiater): Addictions: sin or disease? Holistic model to understand and cure addictions.

· Dr Scott Floyd: Trauma and spirituality: how trauma impacts spiritual functioning and spiritual interventions for trauma survivors.

· Tina Brookes: Trauma response program for helping hurting children.

· Dr Josh Straub: Attachment based theory.

· Dr Paul Meier (Christen psigiater): Correctable genetic factors in your clients that can effect their recovery.

· Dr Linda Schupp (Christen sielkundige): Psycho-educational tools for trauma, PTSD, and grief.

· Combat trauma (verskillende sprekers): Healing the deep wounds of combat trauma/PTSD.

___________________________________________________________________
Plek: Gastehuis aan linkerkant van hoofgebou van ALS-groep –

ongeveer 2 km uit Potch op JHB pad (N12) aan linkerkant

GPS koördinate: Suid: 26.69543 Oos: 27.13456
Koste: R170 (sluit in sleutelnotas en verversings)

Tyd:  08.00 – 13.00

Navrae en bespreking:  0836600409 of 018-2947457 of

wentzelcoetzer@telkomsa.net (tuis)
wentzel.coetzer@nwu.ac.za (universiteit)

Handleiding: te koop (opsioneel): R150 (plus R20 vir posgeld)
Terug na Inhoud

Ten slotte:
[image: image2.jpg]





[image: image3.jpg]



Terug na Inhoud[image: image4.png]









